
MARCELINO SOROA LASA JAUNA 

ILL ZAN 1902-ko UZTAILLAREN 20-AN 

R. I. P. 

EDERATZI urte dira gure artetik alde egin zubela, lagun atsegin 
eta euskal irudietan maisu izan genduen arrek. 

Farra ugari eta algara samurrak eragin aziyaz, ez da izan 
gure artian, alaitasun eta poztazunen bitartez, arrek ainbat euskeraren 
alde egin duenik. 

EUSKAL-ERRIA- ren orrietan ugari arkitzen dira, esaera zorrotz, le- 
gun, farragarriyak, baita ere gain gañeko neurtitzak, Soroa-ren buru 
azkarretik sortuak. Ezin esan liteke zenbat eta zenbat lan egin zuen 
euskera-ren alde, eta beti alaitasun eta atsegintasun aundian. 

Arrek lenbiziko aditu azi zigun, Donostiko biltokietan, gure eus- 
kera maitagarria, Iriyarena aurkestatu zanian; eta algira eta chaloen 
artian, eta biyotza pozez lertzeko zoriyan, entzun genduen: 

—¿Bisente kanikik bai? 
Ura zan, leku artan, euskeraren lenengo aguerraldi zoragarriya. 
¿Nork esango zuen ordu arte, euskeraz mintza zeikiela biltokietan? 
Soroa zanak erakutsi zigun bayetz, arri zor diogu beaz euskeraren 

aurrerapen au. Geroztik, biar bada, egin dira gauza aundiak, arriga- 
rriak, ikusteko edertasunak, bañan Soroa-k ez bazuben asiera eman, 
oraindik, onenian, asteko egongo giñan. 

Arrek baño makiñabat lan guchiago egin ta, badira sisa baño arrua- 
go jarririk, agertzen zaizkigunak euskeraren aurrerapen guziyak berari 
zor balitzaizkateke bezela. Bañan ez dira asko gai ontan, Soroa beziñ 
malla goituan jarri litezkenak. 

Iriyarena, sayo chiki bat besterik ez zan izan, eta bera erderarekiñ 
nastuan; bañan gero agertu zuben euskera utzeko jostirudi polita An- 

ton Kaiku izendatzen zana; eta onen ondoren Abek istillubak, Barrenen 

arra, Urrutiko inchaurrak, Gabon, Gorgonio-ren estuastinak, An ostatuba, 

Alkateberriya, Lapurrak, lapurrak, olagara aundiakiñ aurkestatuak danak. 
Ill eskerostik makiñabat far egin asi duben jostirudia. «¿Bañan zein 

naiz ni?» agertu da; bazirudien ill ta gero-re euskeraren aldeko lan atse- 
gin, alai eta 

pozgarriak 
etzitubela 
utsi nai. 

Bañan fa- 
rrik geyena 
egiñ asi zu- 

ben gaya, 
izan zan K -ren kaltez urte batzube- 
tan eraso zubena. Iruditzen zizayon 

nonbait K geisko zebillela euskera- 
ren tartian, eta zenbait aterakai farra- 

garri idatzi zituben. 
Jostirudi donostiar bat aurkestatu zan egun ayetan, La Bella Easo 

izendatzen zana, eta an esaten zuben: 

«OllarraK KuKurruKu 
KuKuba Ku Ku Ku 
KirKirra Kir Kir Kir 

zaKurraK zaunKa Ka 
¿zeñeK eKarri digu 
orrenbeste K K?» 

Azkenik bazuben chakur chiki, polit bat, alde danetara laguntzen 
ziyona, ¿eta badabizute zer izen jarri ziyon?: 

K —Ori bera. 
Ainbeste ordu eder igaro azi zizkigunari, eta oraindik ere farra uga- 

ri egin azitzen digunari euskal-jai-aldietan, ¿ez diogu oroipen bat eske- 
ñiko eta bere animaren alde otoitz bat Jaunari egingo bere eriyotzako 
urte mugan. 

Guk bai benepin, eta uste degu gañerako euskaldunak ere biartu- 
bak arkitzen dirala. 

